
REGLUGERÐ 

um not barnabóta til greiðslu opinberra gjalda móður. 

1. gr. 
Barnabætur skv. C-lið 25. gr. laga nr. 68/1971, sbr. 9. gr. laga nr. 11/1975, eru 

greiddar framfæranda barns. 
Búi foreldrar barns saman ógift og barnið er ekki fullra 16 ára í byrjun þess 

almanaksárs þegar skattur er á lagður, er faðir barnsins, við gerð skattgagna, skráður 
framfærandi þess svo og annarra barna sem þau framfæra saman á heimilinu. 

2. gr. 
Frá barnabótum til handa skráðum framfæranda skv. 1. gr. skal draga greiðslu 

opinberra gjalda móður barnsins (barnanna) að því marki sem eftirstöðvum þeirra 
nemur á sama hátt og í sömu forgangsröð og fyrir er mælt í 2. mgr. C-liðar 25. gr. 
laga nr. 68/1971, sbr. 9. gr. laga nr. 11/1975. 

3. gr. 
Þar sem innheimta þinggjalda og gjalda til sveitarsjóðs er sameiginleg skulu 

þau vera samhliða í forgangsröðinni. 

4. gr. 
Reglugerð þessi er sett samkvæmt heimild í C-lið 25. gr. laga nr. 68/1971, sbr. 

9. gr. laga nr. 11/1975 og öðlast þegar gildi. 

Fjármálaráðuneytið, 23. júlí 1975. 

Matthías Á. Mathiesen. 

Höskuldur Jónsson. 

